
Efni: Erindisbréf fyrir stafrænt ráð sveitafélaga

Á fundi stjórnar Sambands íslenskra sveitarfélaga sem haldinn var 30. október 2020 
var meðfylgjandi erindisbréf fyrir stafrænt ráð sveitarfélaga, dags. 8. október 2020, 
samþykkt.

Virðingarfyllst
SAMBAND ÍSLENSKRA SVEITARFÉLAGA

__________________________________________

Karl Björnsson
framkvæmdastjóri

Samrit: Álfhildur Leifsdóttir, Elías Pétursson, Eydís Ásbjörnsdóttir, Friðrik Sigurbjörnsson, Jón Páll 
Hreinsson, Kjartan Már Kjartansson, Óskar Sandholt og Sævar Freyr Þráinsson.

Afrit: Anna Guðrún Björnsdóttir og Fjóla María Ágústsdóttir.

mailto:samband@samband.is


Reykjavík 8. október 2020
2009018SA  KB/agb

Málalykill: 01.80 

Erindisbréf fyrir stafrænt ráð sveitarfélaga

Hlutverk og skipan 

Hlutverk ráðsins er að:

 styrkja samstarf sambandsins við sveitarfélög um stafræna framþróun 
þeirra og styðja við vinnu sambandsins þar að lútandi.

 skapa traustari grunn fyrir markvissa forgangsröðun samstarfsverkefna 
sveitarfélaga um stafræna framþróun og hagsmunagæslu sambandsins 
fyrir þeirra hönd, sérstaklega gagnvart ríki og hugbúnaðarfyrirtækjum.

 stuðla að samhæfðri vinnu sveitarfélaga að stafrænni framþróun.

Ráðið er ráðgefandi við stefnumótun og ákvarðanatöku sambandsins um 
samstarfsverkefni sveitarfélaga í stafrænum málum og hagsmunagæslu þess á 
því sviði 

Ráðið skal skipað níu fulltrúum samkvæmt tilnefningum landhlutasamtaka 
sveitarfélaga og Reykjavíkurborgar. Ráðið velur sér formann. Ráðið getur einnig 
valið sér varaformann eftir því sem  þörf er á.

Fulltrúar landshlutasamtakanna skulu tilnefndir úr hópi framkvæmdastjóra 
sveitarfélaga í hverjum landshluta eða kjörinna fulltrúa. Gert er ráð fyrir að þeir 
muni njóta stuðnings frá starfsmanni sveitarfélags í viðkomandi landshluta sem 
er með góða þekkingu á stafrænum málum.  Starfsmaðurinn starfi með faghópi 
sem mun veita stafræna ráðinu faglegan stuðning, sbr. hér að neðan. Fulltrúar 
landshlutasamtaka skulu miðla upplýsingum um stöðu stafrænna mála í 
landshlutunum til sambandsins og upplýsingum um viðhorf sveitarstjórna í 
landshlutunum til sameiginlegrar stefnumótunar og hugmynda um 
samstarfsverkefni. Sé eftir því leitað aðstoða þeir einnig við að finna 
þátttakendur innan sveitarfélaga í stafræn verkefni og við að fylgja á eftir 
stafrænum samstarfsverkefnum í landshlutunum.

Helstu verkefni:

 Taka þátt í undirbúningi stefnumörkunar sambandsins um stafræna 
framþróun sveitarfélaga og undirbúningi samstarfsverkefna 
sveitarfélaga. 

 Leggja mat á forgangsröðun stafrænna þróunarverkefna 
sveitarfélaganna og gera tillögur um forgangsröðun og stjórnunar- og 
fjármögnunarfyrirkomulag til stjórnar sambandsins.

 Styðja við vinnu sambandsins er snýr að miðlægu samstarfi sveitarfélaga 
um stafræna þróun og vinnu þess að eftirfylgni samstarfsverkefna.

 Vekja athygli á stafrænum málum sem ráðið telur að þarfnist úrlausnar.
 Vera til ráðgjafar við undirbúning stærri viðburða sambandsins í sviði 

stafrænnar þróunar.
 Styðja við umsagnagerð sambandsins um stefnumótun og laga- og 

reglugerðarsetningu ríkisins sem tengist stafrænni framþróun. 

Boðun funda og fundargerðir:

Fundir ráðsins skulu vera eftir þörfum og a.m.k. 5-6 ár hvert.  Breytingastjóri 
stafrænnar framþróunar hjá Sambandi íslenskra sveitarfélaga boðar fundi, í 
samvinnu við formann, með skriflegri dagskrá og hæfilegum fyrirvara. Fundir 
skulu haldnir eftir fremsta megni á netinu.  Breytingastjóri gengur frá 
fundargerðum í samráði við fundarmenn.  Fundargerðir með upplýsingum um 
afstöðu, ráð og tillögur um stafræn verkefni skulu lagðar fyrir stjórn sambandsins 
til kynningar og eftir atvikum birtar á heimasíðu sambandsins. Breytingastjóri 
tekur jafnframt saman upplýsingar um mál, sem eru til umræðu á fundum, til 
stuðnings fyrir kynningu fulltrúa landshlutasamtakanna innan sinna svæða.

Faghópur um stafræna umbreytingu til stuðnings stafrænu ráði sveitarfélaga:

 Í faghópnum eiga sæti faglegir fulltrúar landshlutanna og sérfræðingar 
sveitarfélaga í stafrænum málum. Hópurinn getur kallað til sérfræðinga í 
málaflokkum sveitarfélaga til að dekka ólík þekkingarsvið.

 Meginhlutverk hópsins er að vera umræðuvettvangur um stafræna 
þróun sveitarfélaga og veita stafrænu ráði sveitarfélaga faglegan 
stuðning

 Með tilliti til þess skulu fundir hópsins taka mið af fundum stafræna 
ráðsins.

 Hópurinn aðstoðar við greiningu á stöðu stafrænna mála sveitarfélaga og 
hugmynda um sameiginleg verkefni sveitarfélaga. Hann skal stuðla að því 
að fyrir hendi sé yfirsýn yfir stafræna þróun sveitarfélaga og stafræn 
samstarfstækifæri.

 Hópurinn getur sett fram tillögur að málum sem ráðið ætti að fjalla um.
 Hópurinn aðstoðar við þekkingarmiðlun til sveitarfélaga, m.a. á 

stafraent.samband.is, og til stuðnings samvinnu sveitarfélaga í 
stafrænum málum.

 Breytingastjóri stafrænnar framþróunar hjá Sambandi íslenskra 
sveitarfélaga hefur umsjón með starfi hópsins.

Erindisbréf þetta er samþykkt af stjórn

Sambands íslenskra sveitarfélaga

30. október 2020

__________________________________________

Karl Björnsson
framkvæmdastjóri


